
Kijan Mediked Sipòte Sante Manman ak Tibebe nan Florida

Mediked Ede Manman Ak Tibebe Nan Florida Jwenn Swen Yo Bezwen

Kouvèti Mediked la jwe yon wòl vital pou asire ke pa gen okenn manman oswa tibebe nan 
Florida ki rete dèyè pandan premye ane apre akouchman an. Medicaid finanse 42% akouchman 
nan Florida, yon ti kras pi wo pase mwayèn nasyonal la.1 Byenke Florida pa elaji Mediked anba 
Lwa sou Swen Sante Abòdab la, kouvèti pou swen matènite, ki gen ladan sèvis prenatal ak 
akouchman, rete yon benefis esansyèl pou fanm ansent ki kalifye nan eta a.2 

Mediked jwe yon wòl vital tou pou asire ke paran ak tibebe yo nan Florida jwenn bon swen, nan 
bon moman, pandan ane apre yon akouchman, pou ankouraje ak pwoteje sante matènèl, sante 
tibebe, ak devlopman timoun piti.

Manman ak tibebe bezwen aksè a swen pou vizit byennèt, tankou depistaj ak tretman pou 
bezwen sante fizik ak mantal. Pandan gwosès ak apre nesans yon nouvo bebe, kouvèti Mediked 
Florida a gen ladan sèvis tankou entèvansyon efikas pou fimen, alkòl ak itilizasyon sibstans, 
ansanm ak tretman pou maladi kwonik tankou dyabèt, maladi kè ak depresyon.3 

Mediked Se Kle Nan Konba Kont Kriz Sante Matènèl Nan Florida

To mòtalite matènèl nan Florida te 18.5 lanmò pou chak 100,000 nesans vivan an 2023,4 lejèman 
pi ba ke mwayèn nasyonal la ki se 18.6.5 Yon pi gran kategori mòtalite ki gen rapò ak gwosès 
genyen ladan lanmò pandan gwosès ak lanmò jiska yon ane apre gwosès avèk kòz ki asosye.

Kòz medikal ki pi komen nan lanmò ki gen rapò ak gwosès nan Florida se pwoblèm kadyovaskilè, 
enfeksyon, emoraji, anbolism (kayo san), ak tansyon ki wo. Pwoblèm sante mantal, tankou 
depresyon, se kòz ki kontribye nan mòtalite ki gen rapò ak gwosès nan Florida, menm jan ak 
swisid ak omisid—kòz lanmò ki ka yo ka evite fasilman. Anfèt, etid yo montre ke yo ka evite plis 
pase 80% nan lanmò ki gen rapò ak gwosès.6 

Plizyè milye manman nan Florida fè eksperyans gwo morbidite matènèl, oubyen rezilta 
akouchman inatandi ki kreye efè negatif sou sante e souvan ki menase lavi yo. Sa yo enkli bezwen 
pou yon transfizyon san, konjesyon serebral oubyen kriz kadyak, sepsis (enfeksyon), oubyen 
eklanpsi ki bay kriz akòz tansyon ki monte wo. Nan Florida, to grav morbidite matènèl la se 10.3 
pou chak 1,000 ki entène lopital pou akouchman, ak gwo diferans rasyal.7 Morbidite matènèl grav 
ka mennen ogmantasyon nan depans medikal ak sejou lopital ki pi long pou fanmiy nan Florida.8 

https://www.cdc.gov/maternal-mortality/php/pregnancy-mortality-surveillance/index.html
https://www.cdc.gov/maternal-mortality/php/data-research/index.html


Florida Ap Itilize Mediked Pou Amelyore Sante Manman Ak Tibebe

Fas a kriz mòtalite matènèl la, anpil pwogram Mediked nan eta yo mete plis atansyon sou 
amelyorasyon sante matènèl. Kouvèti Mediked vin pi disponib pou fanm lè yo ansent. An 2022, 
Kongrè a te bay eta yo opsyon pou pwolonje kouvèti Mediked apre akouchman soti nan 60 jou 
pou rive jiska 12 mwa, dapre done leta yo ki montre ke prèske mwatye nan lanmò matènèl yo rive 
pandan ane apre akouchman an.9 Florida te mete tèt ansanm ak 48 lòt eta ak D.C. pou adopte 
ekstansyon kouvèti apre akouchman an soti nan 60 jou rive nan 12 mwa pou stabilize kouvèti a 
pandan yon peryòd chanjman familyal ak yon peryòd kritik nan devlopman timoun piti kote chak 
manman ak tibebe bezwen swen sante.10, 11 

Anplis de asire stabilite kouvèti yo, Florida amelyore sèvis sante matènèl yo atravè nouvo 
sèvis finanse pa Medicaid, tankou doula nan kominote yo12 ak vizit lakay. 13, 14 

Medicaid Sipòte Tibebe ki Fèt Twò Bonè Oswa Twò Piti Nan Florida

Mediked esansyèl pou asire ke tibebe yo ki fèt prematireman oswa ki gen ti pwa a la nesans gen 
aksè a sèvis adisyonèl yo ka bezwen15 nan yon inite swen entansif pou tibebe ki fèt anvan lè16 

(NICU) oswa nan men pwofesyonèl pedyatrik yo nan kominote a. Apeprè 12% nan nesans ki 
finanse pa Mediked yo se nesans bonè, oswa prematire.17 Tretman pou tibebe ki fèk fèt yo ka sove 
lavi epi diminye andikap alontèm ki ka soti nan nesans prematire.18 Anplis de sa, anba Lwa federal 
sou Amelyorasyon Edikasyon pou Moun ki Andikape (IDEA), pwogram Early Steps Florida a 
resevwa finansman Mediked pou kèk sèvis medikal ak lòt sèvis ki nan avantaj tibebe ak timoun 
piti ki gen andikap ak reta nan devlopman yo, ki amelyore aksè a swen ki nesesè pou diminye 
enpak negatif alontèm.

Kouvèti Mediked Pou Fanm Ansent ak Timoun Nan Florida Gen Yon Lyen ak 
Rezilta Alontèm Pou Sante, Edikasyon ak Ekonomi

Etid longitudinal yo demontre plizyè fwa lyen19 kouvèti Mediked pou manman ak timoun piti 
genyen avèk amelyorasyon sante ak pi ba pousantaj andikap nan laj adilt. Yo asosye kouvèti 
Mediked avèk yon pi gwo nivo edikasyon ak pi gran sekirite finansyè, e menm amelyorasyon 
rezilta nesans atravè de jenerasyon.20 Gen kèk etid ki dokimante benefis finansyè pou sosyete a 
tou21 ak yon revni solid sou envèstisman gouvènman an.22 

